
Annotatsiya  

Maqolada raqamli iqtisodiyotda elektron tijoratni rivojlantirishning 

imkoniyatlari, afzalliklari, kamchiliklariga va mamlakatimizda raqamli iqtisodiyot 

sharoitida elektron tijoratning oʻrni va ahamiyati, uning rivojlanish bosqichlari, 

kelajakda rivojlanish imkoniyatlari toʻgʻrisida fikr-mulohazalarga taʼrif berilgan boʻlib 

ushbu sohaning dunyoni rivojlangan mamlakatlari miqyosida tarixiy rivojlanish 

bosqichlari oʻrganilgan. Oʻzbekistonda raqamli iqtisodiyotning rivojlanganlik darajasi 

tahlil qilingan hamda rivojlangan mamlakatlar tajribasi asosida bu sohani yanada 

rivojlantirish, mavjud kamchiliklarni bartaraf etish yoʻllari bayon qilingan.  

Kalit so‘zlar: raqamli iqtisodiyot, elektron tijorat, elektron bozor, axborot-

kommunikatsion texnologiyalari, internet tezligi, yalpi ichki mahsulot, 

raqobatbardoshlik, intensiv rivojlanish, masofaviy  taʼlim, onlayn darslar, yuqori 

samaradorlik, kompyuter savodxonligi. 

Аннотация 

В статье описаны возможности, преимущества, недостатки развития 

электронной коммерции в условиях цифровой экономики, роль и значение 

электронной коммерции в условиях цифровой экономики в нашей стране, этапы 

ее развития, а также перспективы дальнейшего развития этой отрасли. изучаются 

этапы исторического развития в масштабах стран. Проанализирован уровень 

развития цифровой экономики в Узбекистане и описаны пути дальнейшего 

развития этого сектора и устранения имеющихся недостатков на основе опыта 

развитых стран. 

Ключевые слова: цифровая экономика, электронная коммерция, 

электронный рынок, информационно-коммуникационные технологии, скорость 

интернета, ВВП, конкурентоспособность, интенсивное развитие, дистанционное 

обучение, онлайн-курсы, высокая эффективность, компютерная грамотность. 

Abstract 

The article describes the opportunities, advantages, disadvantages of the 

development of electronic commerce in the digital economy, the role and importance 

of electronic commerce in the digital economy in our country, the stages of its 

development, and the future development opportunities of this industry. stages of 

historical development on the scale of countries are studied. The level of development 

of the digital economy in Uzbekistan was analyzed and ways to further develop this 

sector and eliminate existing shortcomings were described based on the experience of 

developed countries. 

Keywords: digital economy, electronic commerce, electronic market, 

information and communication technologies, internet speed, GDP, competitiveness, 

intensive development, distance learning, online courses, high efficiency, computer 

literacy. 

KIRISH 

 Mamlakatimiz yangi iqtisodiy bosqichga koʻtarilishi oqibatida barcha sohalarda 

keng koʻlamli ishlar amalga oshirildi. Axborot texnologiyalarining rivojlanishi 

oqibatida elektron tijorat tizimi ham yangi bosqichga koʻtarildi. Oʻzbekiston 

Respublikasi Prezidenti Sh.M.Mirziyoyevning 2020-yil 5-oktabrdagi “Raqamli 

Oʻzbekiston — 2030” strategiyasini tasdiqlash va uni samarali amalga oshirish chora-

tadbirlari toʻgʻrisida”gi PF-6079-son Farmonida “Elektron tijorat va elektron toʻlovlar 

tizimini rivojlantirish maqsadida quyidagi tadbirlar amalga oshiriladi: axborot-

kommunikatsiya texnologiyalarini, shu jumladan mijozlarni masofadan aniqlash 

tizimlarini joriy etish orqali masofaviy bank xizmatlarini rivojlantirish; xalqaro 

elektron tijorat standartlari va zamonaviy axborot xavfsizligi talablariga rioya qilish 

uchun elektron tijoratni rivojlantirishning huquqiy asoslarini, shuningdek, mavjud 

standartlar va elektron tijorat qoidalarini takomillashtirish va yangilash; raqamli 

infratuzilmani rivojlantirish, mobil va simli Internet jahon axborot tarmogʻi qamrovi 

va tezligini yanada oshirish orqali elektron tijorat platformalariga shaxsiy raqamli 

uskunalardan ulanish imkoniyatlari va koʻlamlarini oshirish va hokazolar” amalga 

oshirish belgilab berilgan. 

Raqamli iqtisodiyot  bu iqtisodiy, ijtimoiy va madaniy aloqalarni raqamli 

texnologiyalarni qoʻllash asosida amalga oshirish tizimidir. Baʼzida u internet 

iqtisodiyoti, yangi iqtisodiyot yoki veb-iqtisodiyot degan terminlar bilan ifodalanadi. 

Raqamli iqtisodiyot  bu noldan boshlab yaratilishi lozim boʻlgan qandaydir 

boshqacha iqtisodiyot emas, bu yangi texnologiyalar, platformalar va biznes modellari 

yaratish va ularni kundalik hayotga joriy etish orqali mavjud iqtisodiyotni yangicha 

tizimga koʻchirish deganidir. Raqamli iqtisodiyotning bir qancha afzalliklari hamda 

ijobiy tomonlari mavjud. Masalan, axborot-kommunikatsion texnologiyalarining 

rivojlanishi inson uchun eng qimmatbaho boʻlgan vaqtni tejashga, undan unumli 

foydalanishga koʻmaklashishi mumkin. Biron bir kitobning chop etilgan koʻrinishini 

sotib olish shu kitobning elektron formatini sotib olishdan qimmatroqqa tushadi. 

Bundan koʻrinadiki, biz axborot-kommunikatsion texnologiyalarining rivojlanishi 

orqali pul mablagʻlarimizni ham qisman tejab qolishimiz mumkin. Kommunal 

toʻlovlarni amalga oshirish uchun banklarda soatlab navbat kutib turishimizga hojat 

qolmaydi, istalgan joydan turib, istalgan ishni amalga oshirishimiz mumkin boʻladi. 

Uyda oʻtiradigan yoki yosh bolali ayollarimiz uchun ham bu ancha qoʻl keladi. Ular 

uy yumushlarini bajargan holda, uylaridan chiqmay turib, onlayn savdo bilan 

shugʻullanib, pul topish imkoniyatiga ega boʻlishlari mumkin. Bundan tashqari, ushbu 

texnologiyalardan taʼlim sohasida ham unumli foydalanish mumkin boʻladi. Oʻquvchi 

va talabalarning davomatini nazorat qilish, darslarni oʻzlashtirish natijalari hamda 

yutuqlaridan xabardor boʻlish imkoniyati tugʻiladi. 

Raqamli iqtisodiyotga oʻtish albatta, ishlab chiqarish samaradorligining 

oshishiga, kompaniyalar raqobatbardoshligining oʻsishiga, ishlab chiqarish 

xarajatlarining kamayishiga, yangi ish oʻrinlarining yaratilishiga, yangi zamonaviy 

kasblarning paydo boʻlishiga taʼsir etmay qolmaydi. Qisqacha qilib aytganda, raqamli 

iqtisodiyotning rivojlanishi hayotimizni ijobiy tomonga oʻzgartirishi mumkin.[2] 

ADABIYOTLAR TAHLILI 

 Mamlakatimizda 2030 yilgacha barcha sohalarda raqamli transformatsiyalashuv 

jarayonlarini jadal amalga oshirish va bu orqali mamlakat iqtisodiy qudratini 

mustahkamlash, jahon hamjamiyatida oʻz oʻrnini munosib turish vazifalari ham 

belgilangan. Shu yoʻsinda raqamli iqtisodiyot  va elektron tijorat tushunchasiga 

oydinlik kiritib olamiz. 

Raqamli iqtisodiyot — bu jarayonlarni tahlil qilish natijalaridan foydalanish va 

katta hajmdagi maʼlumotlarni qayta ishlash asosida turli xildagi, texnologiyalar, asbob-

uskunalar, tovar va xizmatlarni saqlash, sotish va yyetkazib berish samaradorligini 

jiddiy ravishda oshirishga imkon beradigan, raqamli texnologiyalarga asoslangan 

elektron biznes va elektron tijorat bilan chambarchas bogʻliq iqtisodiy faoliyat, hamda 

shu faoliyat natijasida ishlab chiqariladigan va sotiladigan raqamli tovarlar, xizmatlar 

yigʻindisidir. Baʼzida u internet iqtisodiyoti, yangi iqtisodiyot yoki veb-iqtisodiyot 

degan terminlar bilan ham ifodalanadi. 

Elektron tijorat (e-tijorat, ingl. “e-commerce”) — bu internet orqali savdo-sotiq 

amaliyotlarini tashkil etish. Elektron tijoratga hozirgi eng katta internet auksioni va 

doʻkoni bilan misol qilishimiz mumkin. Bugungi kunga kelib, elektron tijorat – 

Oʻzbekiston iqtisodiyotida keng koʻlamli ishlarni amalga oshirdi va mamlakatdagi 

mavjud holat, muammolar va istiqbollarni oʻrganishga zamin yaratildi. 

Iqtisodiyot va jamiyatning "raqamlashtirish" jarayoni (ingliz tilida — 

“digitization” yaʼni, raqamlashtirish, baʼzan esa “digitalization” yaʼni 

raqamlashtirilishi maʼnosini bildiradi) haqida gapirganda, birinchi navbatda, 

terminologiyaga aniqlik kiritish kerak. Keng maʼnoda "raqamlashtirish" jarayoni, 

odatda, raqamli texnologiyalarni keng qoʻllash va assimilyatsiya qilish tashabbusi 

bilan boshlangan ijtimoiy-iqtisodiy oʻzgarishni anglatadi. Raqamli iqtisodiyot 

tushunchasiga bir qator taʼriflar berilgan. Jumladan, professor V.Ivanov "Raqamli 

iqtisod — haqiqatimizni toʻldiradigan virtual muhit," deb taʼrif bergan [2]. Professor 

D.Kungurovning fikricha, "raqamli iqtisod" atamasiga ikkita ‒ klassik va anʼanaviy 

yondashish mavjud. Raqamli texnologiyalar asosida iqtisodiyotning va elektron tovar 

va xizmatlar eksklyuziv domen tavsiflovchi raqamli iqtisodiyot: birinchi yondashuv 

"klassik" deb nomlanib, klassik misollar – teletibbiyot, masofaviy taʼlim, dori-

darmonlarni sotish (filmlar, televizorlar, kitoblar va boshqalar). Ikkinchi yondashuv: 

"raqamli iqtisod" ilgʻor raqamli texnologiyalardan foydalangan holda iqtisodiy ishlab 

chiqarishdir. M.L. Kalujskiy raqamli iqtisodiyot – iqtisodiy internet faoliyati, 

shuningdek, shakllari, usullari, vositalari va uni amalga oshirish aloqa muhitidir, deb 

taʼriflagan [3]. Manbalarda keltirilishicha “Raqamli iqtisodiyot” iqtisodiyotning 

bunday turi maʼlum darajada amalda ishlaydigan turdagi model hisoblanadi. Raqamli 

iqtisodiyot — bu ishlab chiqarish kompleksi, inson uchun hayot va qulaylikni 

taʼminlaydigan mahsulot va xizmatlarni yaratadigan ishlab chiqarish tizimi boʻlib, u 

yerda maʼlum bir kiber-jismoniy (kiberfizicheskaya) tizim paydo boʻladi. Fikrimizcha, 

raqamli iqtisodiyot bu ishlab chiqarish kompleksi insonlar uchun qulayliklarni 

taʼminlaydigan mahsulot va xizmatlarni yaratadigan virtual muhit boʻlib, raqamli 

texnologiyalardan foydalangan holda iqtisodiy ishlab chiqarish tizimi sanaladi [3]. 

Raqamli iqtisodiyotga boʻlgan qiziqish jamiyat va iqtisodiyotda roʻy bergan jiddiy 

oʻzgarishlar tufayli sezilarli darajada oʻsdi. Zamonaviy texnologiyalar va platformalar 

mijozlar, hamkorlar va davlat tashkilotlari bilan shaxsiy muloqotni minimallashtirish 

hisobiga korxonalar va jismoniy shaxslarga xarajatlarni qisqartirishga yordam berdi, 

shuningdek, oʻzaro muloqotni yanada tez va oson yoʻlga qoʻyishga imkoniyat yaratdi. 

Hozirgi kunda raqamli iqtisodiyot tushunchasi bir qator mamlakatlarning 

iqtisodiy nazariyasi va amaliyotida paydo boʻldi. Bu raqamli texnologiyalarning jadal 

rivojlanishi, axborot sohasida inqilob va iqtisodiyotning globallashuv jarayonlarini 

tezlashtirish bilan ajralib turdi. Ulardan foydalanish samaradorligi ortib borayotgan 

bilimga aylantirildi va ijtimoiy-iqtisodiy aloqalar tobora kengayib bormoqda.  

Raqamli iqtisodiyot ikki xil turli tushunchalarni ifodalash uchun ishlatiladi. 

Birinchidan, raqamli iqtisodiyot — bu rivojlanishning zamonaviy bosqichi hisoblanib, 

u ijodiy mehnat va axborot ne’matlarining ustuvor oʻrni bilan tavsiflanadi. 

Ikkinchidan, raqamli iqtisodiyot — bu oʻziga xos tushuncha boʻlib, uning oʻrganish 

obyekti axborotlashgan jamiyat hisoblanadi. Bugungi shiddat bilan rivojlanayotgan 

global iqtisodiyot sharoitida raqamli iqtisodiyot oʻz rivojlanishining boshlang„ich 

davrida boʻlib, zamonamizning raqamli axborot bosqichiga butunlay oʻtishi atiga bir 

necha yilni tashkil etadi. 

 Mamlakatimiz Prezidenti Shavkat Mirziyoyev takidlaganidek, “Taraqqiyotga 

erishish uchun raqamli bilimlar va zamonaviy axborot texnologiyalarini egallashimiz 

zarur va shart. Bu bizga yuksalishning eng qisqa yoʻlidan borish imkoniyatini beradi”. 

METODOLOGIYA 

“Raqamli iqtisodiyot” atamasi birinchi boʻlib 1995-yilda Don Tepkott 

muallifligida chop etilgan “Raqamli iqtisodiyot: tarmoqli intelekt asrida vaʼda va xavf-

xatar” (The Digital Economy: Promise and Peril in the Age of Networked Intelligence) 

nashrida alohida tushuncha sifatida istiloh etilgan. Ushbu nashrda raqamli 

iqtisodiyotning asosiy tarkibiy qismlariga fundamental innovatsiyalar (yarim 

oʻtkazgichlar, protsessorlar), asosiy texnologiyalar (kompyuterlar) va bogʻlovchi 

infratuzilmalar (internet va telekommunikatsiya tarmoqlari) ajratib koʻrsatiladi. 

Raqamli iqtisodiyot ikki xil turli tushunchalarni ifodalash uchun ishlatiladi. 

Birinchidan, raqamli iqtisodiyot — bu rivojlanishning zamonaviy bosqichi hisoblanib, 

u ijodiy mehnat va axborot neʼmatlarining ustuvor oʻrni bilan tavsiflanadi. 

Ikkinchidan, raqamli iqtisodiyot — bu oʻziga xos tushuncha boʻlib, uning oʻrganish 

obyekti axborotlashgan jamiyat hisoblanadi. Bugungi shiddat bilan rivojlanayotgan 

global iqtisodiyot sharoitida raqamli iqtisodiyot oʻz rivojlanishining boshlangʻich 

davrida boʻlib, zamonamizning raqamli axborot bosqichiga oʻtishi atiga bir necha oʻn 

yilni tashkil etadi.  

Axborot texnologiyalarining tezlik bilan rivojlanishi iqtisodiyotda ham oʻz aksini 

topmasdan qolmaydi. Hozirgi kunda iqtisodiyotda, ayniqsa zamonaviy marketing 

sohasida erishilayotgan yutuqlar negizida aynan axborot texnologiyalari turli 

segmentlarining yuqori darajada rivojlanganligi va samarali qoʻllanishi yotadi. 

Oʻzbekiston iqtisodiyoti ham bundan mustasno emas albatta. Yaqqol misol sifatida 

axborot texnologiyalarining bir qator segmentlari masalan, maʼlumotlar yetkazish 

tarmoqlari, axborot internet-resurslari va ular orasidagi elektron hujjat almashuv, 

internet marketing tizimlari, biznes va tijoratning barqaror rivojlanayotganini keltirish 

mumkin. Oʻzbekiston uchun axborot texnologiyalarini rivojlantirish yangi iqtisodiy 

aloqalarni taʼminlashda muhim ahamiyat kasb etadi. Lekin bu jarayon, axborot 

texnologiyalari sohasida taʼlim standartlarining oshishi, milliy telekommunikatsiya 

tarmoqlarining modernizatsiyalashuvi, huquqiy bazaning shakllanishi oqibatida 

vujudga keladigan jamiyatning maʼlum darajadagi informatsion tayyorligi mavjud 

boʻlgan holatdagina sodir boʻladi. 

Oʻzbekiston iqtisodiyotining ham bosqichma-bosqich rivojlanishi oqibatida 

biznes faoliyatini yuritishning yangi prinsiplari, ayniqsa, elektron tijoratning ahamiyati 

juda oshdi.Bugungi kunga kelib, har bir internet foydalanuvchisi elektron tijorat 

soʻzining maʼnosini tushunishga harakat qilib koʻrgan. Hali oʻzining uzoq tarixini 

qurishga ham ulgurmagan bunday faoliyat bilan bogʻliq AQSh bozorlarida yiliga 

oʻrtacha 1,5 — 2 trln. AQSh dollari miqdorida mablagʻlar aylanadi. “Elektron tijorat” 

termini EDI (Elektronic Data Interchange — maʼlumotlarni elektron almashish), 

elektron pochta, internet, intranet (kompaniya ichida axborot almashish) va ekstranet 

(tashqi dunyo bilan axborot almashish) kabi texnologiyalarni oʻz ichiga oladi. Oʻz 

navbatida Elektron tijorat tizimini uch sinfga boʻlish mumkin:  

➢ Chakana savdoni tashkil qilish boʻyicha (biznes-isteʼmolchi, B2C);  

➢ Biznes hamkor bilan aloqalar oʻrnatish (biznes-biznes, B2B);  

➢ Isteʼmolchilar oʻrtasidagi savdo (isteʼmolchi-isteʼmolchi, C2C).  

      Elektron tijorat kundan — kunga tovar va xizmatlar assortimentini oshira 

boshlagan sari alohida shaxslarni, korxonalarni, sohalarni, davlat muassasalarini va 

nihoyat davlatlarni bir hamjamiyatga birlashtirib, hamkorlarning oʻzaro taʼsiri axborot 

va telekommunikatsion texnologiyalar yordamida samarali va toʻsiqlarsiz 

kelishuvlarga erishishiga imkon berdi. 

 Jahon amaliyotining koʻrsatishicha, raqamli iqtisodiyotning yalpi ichki 

mahsulotdagi ulushi, shu davlatdagi rivojlanish koʻrsatkichlaridan biri boʻlib 

hisoblanadi. Tabiiyki, bu koʻrsatkich rivojlangan mamlakatlarda yuqori.  

 Raqamli iqtisodiyotning yalpi ichki mahsulotdagi ulushi AQSHda — 10,9 foizni, 

Xitoyda — 10 foizni, Hindistonda — 5,5 foizni tashkil etgani holda, Oʻzbekistonda 2 

foizdan ham oshmaydi. Ushbu sohani rivojlantirish hozirgi zamon talabiga aylanib 

bormoqda.  

 Raqamli iqtisodiyotni rivojlantirish Oʻzbekiston uchun, uning dunyo 

miqyosidagi  raqobatbardoshligini belgilab beradigan muhim, strategik ahamiyatga ega 

vazifa boʻlib, bu davlatimizga ushbu sohani rivojlantirish uchun zarur boʻlgan shart-

sharoitlarni yaratib berish, bu jarayonni ragʻbatlantirish zarurligini koʻzda tutadi.  

 Oʻzbekistonda raqamli iqtisodiyotni rivojlantirish uchun imkoniyatlar, shart-

sharoitlar yetarlicha, biroq rivojlanish bosqichi juda sekin bormoqda. Bunga sabab 

boʻlayotgan bir qancha omillar mavjud boʻlib, ularning eng asosiylari internet tezligi 

va sifatining pastligi, koʻplab sohalarda monopoliyalarning mavjudligi, axborot 

texnologiyalari sohasidagi qonunchilikning zamondan ortda qolganligi, kompyuter 

savodxonligi darajasining pastligi, axborot texnologiyalari mutaxassislarining 

yetishmasligi, axborot texnologiyalari xavfsizligining yetarli darajada emasligidir. 

 “Raqamli iqtisodiyot” atamasi ilmiy amaliyotga ispaniyalik va amerikalik 

sotsiolog, axborotlashgan jamiyatning yetakchi tadqiqotchisi Manuel Kastels 

tomonidan kiritilgan. Bu borada u oʻzining “Axborot davri: iqtisod, jamiyat va 

madaniyat” nomli uch jildli monografiyasini chop etgan. Hozirgi vaqtga kelib, raqamli 

iqtisodiyot nazariyasi toʻlaligicha hali shakllanmagan va koʻpchilik iqtisodchilar 

tomonidan keng miqyosda oʻrganilmoqda. Ilmiy adabiyotlarda hozirgi zamon “Yangi 

raqamli iqtisodiyoti” turli xil atamalar bilan nomlanadi. Masalan, “Postindustrial 

iqtisodiyot” (D.Bell), “Axborotlashgan iqtisodiyot” (O.Toffler), “Megaiqtisodiyot” 

(V.Kuvaldin), “Axborot va aloqaga asoslangan iqtisodiyot” (I.Niiniluto), 

“Texnoiqtisodiyot yoki raqamli iqtisodiyot” (B.Geyts), “Bilimlarga asoslangan 

iqtisodiyot” (D.Tapskott). Mark Porat birlamchi va ikkilamchi iqtisodiyot sektorlari 

orasiga farq kiritgan amerikalik olimlardan biri boʻlib hisoblanadi.  

Birlamchi sektor aniq iqtisodiy baholanishi mumkin, chunki u bevosita bozor 

qiymatini yaratadi. Ikkilamchi sektor iqtisodiyot uchun muhim hisoblansa-da, ammo 

uni iqtisodiy baholashni amalga oshirish ancha mushkul amal hisoblanadi, chunki u 

kompaniyalar va davlat korxonalari ichidagi axborot faoliyatini oʻz ichiga oladi. 

Globallashuv sharoitida raqamli iqtisodiyot tendensiyalarining oʻzgarishini rossiyalik 

olim N.S.Revenko ham oʻrgangan, raqamli iqtisodiyotni shakllantirish, rivojlantirish 

va takomillashtirish masalalari bilan esa V.M.Bondarenko shugʻullangan. 

1-jadval  

Raqamli iqtisodiyotga berilgan ta’riflar 

№  Taʼrif 

 

Taʼrif manbasi 

1 Elektron iqtisodiyot (raqamli, web, internet 

iqtisodi) – elektron biznes va elektron tijorat 

bilan bogʻliq, raqamli texnologiyalarga 

asoslangan iqtisodiy faoliyat, ular tomonidan 

ishlab chiqarilgan va sotilgan elektron tovar va 

xizmatlar 

Wikipedia: https://ru.wikipedia. 

org/wiki/E-economy 

2 Tarmoq iqtisodiyoti (virtual, raqamli, elektron) 

– elektron tarmoqlar (raqamli 

telekommunikatsiyalar) yordamida amalga 

oshiriladigan iqtisodiy faoliyat. Texnologik 

nuqtai nazardan, tarmoq iqtisodiyoti qonuniy 

boʻlgan muhitdir 

Glossary.ru: http://www.glossary. ru/cgi-

bin/gl_sch2.cgi?RRlylig9!_ qutusoqg 

3 Raqamli iqtisodiyot – bu shunday iqtisodiy 

faoliyatki, unda maʼlumotlar raqamli shaklda 

boʻladi. Ular har xil turdagi ishlab chiqarish 

samaradorligini oshirishlari mumkin. 

http://kremlin.ru/acts/ bank/41919 

4 Raqamli iqtisodiyot – bu raqamli rivojlanish 

bilan bogʻliq boʻlgan kompyuter 

texnologiyalari. Bunga quyidagilar kiradi: 

http://www.fingramota.org/ 

teoriyafinansov/item/2198-

chtotakoetsifrovaya-ekonomika 

№  Taʼrif 

 

Taʼrif manbasi 

onlayn xizmatlar, elektron toʻlovlar, onlayn 

savdo, krossfanding va boshqalar. 

5 Raqamli iqtisodiyot – bu raqamli axborot-

kommunikatsiya texnologiyalaridan 

foydalanishga asoslangan iqtisodiy, ijtimoiy va 

madaniy aloqalar. 

http://www.tadviser.ru/index.php/ 

Article3AdigitalEconomyofRussia 

6 Raqamli iqtisodiyot – bu tijorat maqsadida 

foydalaniladigan global iqtisodiy faoliyat 

tarmogʻi. 

http://www.tpinauka.ru/2018/02/ 

Skripko.pdf 

7 Raqamli iqtisodiyotning oddiy iqtisodiyotdan 

farqi. 

https://sof.uz/uz/post/raqamli-

iqtisodiyot-haqida-nimalarni-bilish-

kerak 

 

Tadqiqotning maqsadi raqamli iqtisodiyotning mohiyatini yoritish, uning 

afzalliklari va kamchiliklarini aniqlash, hamda Oʻzbekistonda ushbu sohani yanada 

rivojlantirish boʻyicha ilmiy takliflar va amaliy tavsiyalarni ishlab chiqishdan iborat. 

Tadqiqot metodlari. Maqolani tayyorlash jarayonida dialektik, tahlil va sintez, 

induksiya va deduksiya, ilmiy abstraksiya, monografik kuzatuv, tizimli va qiyosiy 

tahlil usullaridan foydalanildi. Asosiy natijalar. Raqamli iqtisodiyot atamasini birinchi 

eshitganimizda, “raqamli iqtisodiyot” oʻzi nima? U qayerdan kelib chiqqan? degan 

savollar tugʻilishi tabiiy. “Raqamli iqtisodiyot” tushunchasining kelib chiqish tarixini 

oʻrganadigan boʻlsak, raqamli iqtisodiyot juda uzoq boʻlmagan vaqtda, 1995 – yili 

Massachusets universitetida faoliyat yurituvchi amerikalik olim Nikolas Negreponte 

tomonidan aniqlangan. U axborot-kommunikatsiya texnologiyalarining intensiv 

rivojlanishi orqali eski iqtisodiyotdan yangi iqtisodiyotga oʻtishda qanday oʻzgarishlar 

kuzatilishi mumkinligini aytib oʻtgan. Yuqorida aytib oʻtilganidek, hozirgi vaqtga 

kelib, raqamli iqtisodiyot nazariyasi toʻlaligicha hali shakllanmagan va koʻpchilik 

iqtisodchilar tomonidan keng miqyosda oʻrganilmoqda. “Raqamli” davlatlar – yaʼni 

raqamli iqtisodiyot yuksak rivojlangan davlatlar bugungi kunda Norvegiya, Shvesiya 

va Shvesariya hisoblanadi. AQSh, Buyuk Britaniya, Daniya, Finlandiya, Singapur, 

Janubiy Koreya hamda Gongkong raqamli iqtisodiyot rivojlangan davlatlar 10 taligiga 

kiradi. Ushbu davlatlar tajribasini oʻrganib chiqish va bular asosida harakatlanish 

koʻzlangan maqsadga tezroq erishishga yordam beradi[4].1 

Zamonaviy taraqqiyotning keyingi istiqbolida katta hajmli maʼlumotlar bilan 

ishlash texnologiyalari (Big Data), sunʼiy intellekt, neyrotexnologiyalar, kvant 

texnologiyalari, buyumlar interneti, robototexnika va sensorika, raqamli elektron 

platformalar, bulutli va mobil texnologiyalar, virtual va qoʻshimcha reallik 

texnologiyalari, kraudsorsing, blokcheyn texnologiyalari, kriptovalyutalar va ICO, 3D-

texnologiyalari singari raqamli texnologiyalar hal qiluvchi ahamiyat kasb etmoqda. 

Raqamli iqtisodiyot hozirgi mavjud sohalarning yarmidan koʻprogʻida beqiyos 
 

1 P.Z.Xashimov. Z.F.Faxriddinova. Oʻzbekistonda raqamli iqtisodiyotni rivojlantirish istiqbollari. —  “AXBOROT TEXNOLOGIYALAR 

IQTISODIYOTI” jurnal.  

oʻzgarishlar keltirib chiqarishi taʼkidlanmoqda. Jumladan, Jahon banki ekspertlari 

fikricha, tezkor internetdan foydalanuvchilar sonining 10 foizga koʻpayishi milliy 

iqtisodiyotlar yalpi hajmini har yili oʻrtacha 0,4-1,4 foizga oshirish imkonini beradi. 

Dunyoda raqamli iqtisodiyot oʻsishining surʼatlari yiliga deyarli 20 foizni tashkil 

etmoqda. Taraqqiy etgan davlatlarda raqamli iqtisodiyotning yalpi ichki mahsulotdagi 

ulushi 7 foizga yetgan. Ular hozirning oʻzida raqamli iqtisodiyotning joriy qilinishidan 

juda katta naf koʻrishmoqda. Xususan, Amerika Qoʻshma Shtatlari yiliga 400 milliard 

AQSh dollaridan koʻproq raqamli xizmatlarni eksport qilmoqda. Mazkur davlat yalpi 

ichki mahsulotining 5 foizidan koʻprogʻi bevosita internet va axborot-

telekommunikatsiya texnologiyalari bilan bogʻliq sohalarga toʻgʻri keladi. 2025 

yilgacha AQSh sanoatni raqamlashtirishdan qoʻshimcha 20 trln. dollar daromad olishi 

kutilmoqda. Bunday iqtisodiy samaradorlik, ayniqsa isteʼmol tovarlari ishlab chiqarish 

(10,3 trln. dollar), avtomobil sanoati (3,8 trln. dollar) va logistikada (3,9 trln. dollar) 

yuqori boʻlishi taʼkidlanmoqda. Turli tadqiqotlar natijalari boʻyicha raqamli 

iqtisodiyotning dunyo iqtisodiyotidagi salmogʻi 4,5-15,5 foizni tashkil etadi. Jahon 

axborot-kommunikatsiya texnologiyalari sektorida yaratilayotgan qoʻshilgan 

qiymatning deyarli 40 foizi va blokcheyn texnologiyalari bilan bogʻliq patentlarning 

75 foizi Amerika Qoʻshma Shtatlari va Xitoy Xalq Respublikasi hissasiga toʻgʻri 

keladi.  

Jahon iqtisodiyotining globallashuvi va texnologik rivojlanish sharoitida 

Oʻzbekistonning iqtisodiy rivojlanishini raqamli iqtisodiyotsiz tasavvur qilish qiyin. 

Tadqiqotlar natijalariga koʻra, 2022-yilga kelib global YaIMning chorak qismi raqamli 

sohada boʻlishini taxmin qilinmoqda. Lekin, xalqaro axborot kommunikatsiya 

texnologiyalari rivojlantirish indeksi boʻyicha Oʻzbekiston 170 dan ortiq davlat ichida 

103-oʻrinni egallab turishining oʻzi mamlakatimizda bu sohada hali oʻz yechimini 

kutayotgan masalalar va qilinishi lozim boʻlgan ishlar koʻpligidan dalolat beradi. 

Davlatimiz rahbarining taʼkidlashicha, “yurtimiz xalqaro axborot kommunikatsiya 

texnologiyalarini rivojlantirish indeksi boʻyicha 2019-yilda 8 pogʻonaga koʻtarilgan 

boʻlsa-da, hali juda ham orqada. Aksariyat vazirlik va idoralar, korxonalar raqamli 

texnologiyalardan mutlaqo yiroq, desak, bu ham haqiqat. Albatta, raqamli iqtisodiyotni 

shakllantirish kerakli infratuzilma, koʻp mablagʻ va mehnat resurslarini talab etishini 

juda yaxshi bilamiz. Raqamli texnologiyalar nafaqat mahsulot va xizmatlar sifatini 

oshiradi, ortiqcha xarajatlarni kamaytiradi. Shu bilan birga, meni juda qattiq tashvishga 

soladigan va bezovta qiladigan eng ogʻir illat — korrupsiya balosini yoʻqotishda ham 

ular samarali vositadir. Buni barchamiz teran anglab olishimiz darkor. Davlat va 

jamiyat boshqaruvi, ijtimoiy sohada ham raqamli texnologiyalarni keng joriy etib, 

natijadorlikni oshirish, bir soʻz bilan aytganda, odamlar turmushini keskin yaxshilash 

mumkin”. 

XULOSA VA TAKLIFLAR 

Oʻz oʻrnida qayd etib o‘tish lozimki, mamlakatimiz hayotida raqamli 

iqtisodiyotning ayrim elementlari allaqachon muvaffaqiyat bilan faoliyat 

koʻrsatmoqda. Jumladan, hujjatlar va kommunikatsiyalarning ommaviy ravishda 

raqamli vositalarga oʻtkazilishini hisobga olib, elektron imzoga ruxsat berish, davlat 

bilan muloqot qilish ham elektron platformalarga oʻtkazilmoqda. BMT Bosh kotibi 

Antoniu Guterrishning taʼbiri bilan aytganda, “raqamli iqtisodiyot yangi xavf-

xatarlarni vujudga keltirishi mumkin, shu jumladan, kiberxavfsizlikka tahdidlar, 

noqonuniy iqtisodiy faoliyatning yengillashuvi, shaxsiy hayot daxlsizligini buzilishi 

bilan bogʻliq sabablarni keltirish mumkin. Yangi qarorlar qabul qilish hukumatlar, 

fuqarolik jamiyati, akademik guruhlar, ilmiy hamjamiyat va texnologik sektorlarning 

hamkorlikdagi harakatini talab etadi”. 

Raqamli iqtisodiyotni yanada rivojlantirish maqsadida quyidagi yoʻnalishlarga 

alohida eʼtibor qaratilishi lozim:  

1. Raqamli iqtisodiyotga butkul oʻtish uchun yetarlicha shart-sharoitlar yaratib 

berilishi darkor. Jumladan,  

➢ yangi axborot-kommunikatsion texnologiyalarni yaratish;  

➢ mamlakatdagi kompyuter savodxonligini oshirish;  

➢ ushbu sohada faoliyat olib boruvchi malakali kadrlar sonini koʻpaytirish;  

➢ respublikaning barcha tarmoq va sohalarida raqamli iqtisodiyotning 

qoʻllanilishini ragʻbatlantirish;  

➢ internet tezligini oshirish va sifatini yaxshilash;  

➢ mamlakatning chekka hududlariga ham internet xizmatlarining yetib 

borishini taʼminlash. 

 2. Raqamli iqtisodiyot nima uchun zamon talabiga aylanib borayotganligi va 

uning istiqbollari, imkoniyatlari haqida va faqatgina blokcheyn texnologiyalari hamda 

kriptovalyutalardan iborat emasligini aholiga tushuntirish ham muhim sanaladi.  

3. Elektron tijorat (onlayn savdo) ishtirokchilari oʻrtasidagi raqobatni qoʻllab-

quvvatlash, yanada rivojlantirish uchun ragʻbatlantirish tizimini ishlab chiqish va 

amaliyotga joriy qilish lozim.  

4. Yosh kadrlarni ushbu sohaga jalb etish, “Raqamli” davlatlarning oliygohlarida 

oʻqitib, malaka oshirishlariga koʻmaklashish yaxshi natijalarga erishishga imkon 

yaratishi mumkin.  

Bugungi kunda Oʻzbekiston sharoitida raqamli iqtisodiyotni rivojlantirishning 

qonuniyatlari, tendensiyalari va imkoniyatlarini, xususan, axborot texnologiyalarining 

iqtisodiyotning turli sohalariga kirib borish darajalarini ilmiy asosda oʻrganish 

nihoyatda dolzarb ahamiyat kasb etadi. Vatanimiz taraqqiyoti va istiqboli, 

mamlakatimizda keng koʻlamda amalga oshirilayotgan islohotlarning muvaffaqiyati 

milliy iqtisodiyotimizga yangi innovatsiyalarni joriy qilishga bevosita bogʻliqdir. Shu 

sababli raqamli iqtisodiyotni rivojlantirish, uning iqtisodiy, siyosiy, ijtimoiy va 

huquqiy asoslarini ilmiy-amaliy jihatdan tadqiq etish muhim ahamiyatga ega. 

